
Xosé María Álvarez Blázquez na-
ce o 4 de febreiro nunha casa da 
Rúa Elduayen de Tui. É o terceiro 
dos seis �llos varóns do médico 
pontevedrés Darío Álvarez Lime-
ses e de María Blázquez Ballester, 
cubana de familia colonial.

Estuda maxisterio en Ponteve-
dra, onde publica varios poemas 
en xornais e edita o seu primeiro 
libro, Abril. Con Xoán Vidal funda 
a revista Cristal.

Seguindo unha idea de Alexandre 
Bóveda, pronuncia en Pontevedra 
o discurso «Berro en lembranza 
dos herois de Carral». Publícano 
as Mocedades Galeguistas, nas 
que milita.

Exerce de mestre na Guarda e 
ingresa no Partido Galeguista. O 
seu pai, membro da resistencia re-
publicana en Tui, é fusilado polas 
tropas franquistas o 30 de outubro 
de 1936. Xosé María é desterrado 
a Coreses (Zamora).

De novo en Vigo, compaxina di-
versos traballos coa literatura, a 
investigación e a arqueoloxía. A 
súa novela En el pueblo hay caras 
nuevas queda �nalista do primei-
ro Premio Nadal, en 1945.

1915 1931-1932 1934 1935-1936 1941-1945

A
�gura elixida pola Academia 
para o Día das Letras Galegas 
2008 é unha das máis polifacé-
ticas da nosa literatura. Poeta, 

narrador, editor, historiador, arqueólogo, 
orador, pedagogo... A actividade de Xosé 
María Álvarez Blázquez a prol da cultura 
abrangueu tantos campos e tan diversos 
que non resulta doado resumir o seu le-
gado en poucas palabras. A súa produ-

ción cultural goza este ano da atención 
que esixe, pero tamén o seu papel como 
editor: esta é, probabelmente, a faceta 
súa á que máis lle deben as nosas letras. 
Fundador e animador das editoriais Mon-
terrey e Castrelos, foi grazas a Xosé María 
que a obra literaria galega ocupou o seu 
lugar nos andeis de moitas casas.

Autor polígrafo, estudoso incansábel, 
«activista cultural» -en palabras do seu 
�llo Xosé María Álvarez Cáccamo-, a súa 
enorme achega debe valorarse ante todo 
en termos de compromiso. Un compro-
miso que mantivo incondicionalmente 

ligado á Cultura en xeral e a Galicia en 
particular. Un compromiso, asemade, 
que comparte coas catro xeracións de 
escritores que compoñen a saga Álva-
rez desde �nais do século XIX.

Nin a violencia da guerra -que levou a vi-
da do pai a mans das tropas fascistas e 
o condeou ao desterro- nin a crueldade 
doutros episodios, como a morte da �lla 

primoxénita, puxe-
ron freo á vontade 
inapagábel dun 
home positivo, cu-
rioso, guiado en 
todo momento 
pola espírito da 
descuberta. No 
seu despacho do 
barrio vigués das 
Travesas xestá-
ronse unha morea 
de textos, investi-
gacións e iniciati-
vas que apuntaron 
en todas as direc-
cións da arte e a 
cultura. No eido li-
terario non deixou 
xénero por inten-
tar, e a súa activi-
dade no campo da 

historia e a investigación deixa un legado 
ateigado de tesouros. 

De certo que a Xosé María lle queda-
ron moitas cousas pendentes, pero só 
porque non houbo tempo para máis: 
sempre había arelas por cumprir, co-
mo el mesmo escribe en 1976, no limiar 
de Canle segredo. «Xa vou pra vello, e 
penso, sin demasiada tristura, que eiquí 
van quedar a maioría dos meus soños, 
algúns plasmados xa en mestos porta-
folios, outros en apenas uns apuntes 
que o tempo vai marelecendo. Había 
tanto que facer!»

Introdución
Poesía primeira

No seo da creación diversa e prolí�ca que 
deixou Xosé María Álvarez Blázquez, é nos 
seus catro libros de poesía e nos outros 
moitos poemas dispersos onde descan-
san os meirandes logros da súa obra en 
galego. Logo de diversas composicións 
temperás editadas en xornais e revistas 
–entre elas Cristal, da que é fundador–, Ál-
varez Blaz-
quez pu-
blica o seu 
primeiro li-
bro en 1949: 
Poemas de 
ti e de min.

Dividida 
en dúas par-
tes indepen-
dentes, un-
ha das ca-
les escribiu 
o seu irmán Emilio, a obra sae na pio-
neira Colección Benito Soto. Xosé María 
mestura aquí as tendencias estéticas da 
época: imaxinismo, popularismo e neo-
trobadorismo caracterizan uns poemas 
que translocen a propia experiencia exis-
tencial do poeta.

Con fermosas ilustracións de Xohán 
Ledo, Roseira do teu mencer sae do pre-
lo de Edicións Monterrey en 1950. Unha 
profunda emoción atravesa o libro que 
Álvarez Blázquez dedica á súa primeira 
�lla, María Luísa, alcumada «Colorín». 
Concibida baixo os parámetros da poe-
sía infantil -repeticións, paralelismos, 
retrousos, rimas marcadas- e in�uída 
tamén por vetas popularistas e imaxi-
nistas, Roseira do teu mencer transmi-
te con naturalidade o amor pola �lla e o 
gozo da paternidade.

O Cancioeiro de Monfero (Século XIII)
(1953) obedece a un divertimento de 
grande erudición. No singular prólogo da 
obra, Álvarez Blázquez celebra ter acha-

do un manuscrito 
do século XVII que 
contén vintenove 
cantigas medievais, 
das cales ofrece 
oito aos lectores: 
enxeñosa brinca-
deira que aclara 
días despois. En 
efecto, os textos do 
Cancioeiro de Mon-
fero son creación 
da súa pluma erudita e intelixente, capaz 
de escribir cantigas de amigo, amor e es-
carnio ao modo medieval con �delidade 
total á súa estrutura e linguaxe.

Pouco despois, no Romance do pesca-
dor peleriño, publicado en follas soltas por 
Monterrey no ano 1954, o poeta aproveita 
o acaído molde do romance para trasla-
dar unha trama sinxela, sen abandonar o 
lirismo e o imaxinismo que caracterizan 
as súas propostas literarias. 

Canle segredo

Por Canle segredo, recoñecido como o 
seu máis destacado poemario, recibe Ál-
varez Blázquez o Premio Eduardo Pondal 
do Centro Galego de Bos Aires en 1954. 
Porén, a obra 
non ve a luz até 
o ano 1976. A 
adiada publica-
ción da obra su-
pón a perda do 
seu natural con-
texto literario e, 
en consecuen-
cia, o esvaece-
mento da súa 
xusta valoración 
no decorrer da 
historia da literatura galega. As súas pro-
postas anovadoras entroncan coa pul-
sión dos libros de Celso Emilio Ferreiro 
e outros poetas que mostran na inme-

O escritor

Casa con María Luísa Cáccamo 
Frieben, con quen terá a María 
Luísa -coñecida como «Colorín»-, 
Xosé María, Alfonso, Helena, Cel-
so e Berta.

Abre a libraría anticuaria Monte-
rrey e publica na colección Be-
nito Soto Poemas de ti e de min.
É nomeado membro correspon-
dente da Real Academia Galega 
e Comisario de Escavacións Ar-
queolóxicas de Vigo.

Funda a Editorial Monterrey, na 
que publicará tres poemarios en 
galego. A súa mellor obra lírica, 
Canle segredo, recibe o Premio 
Pondal do Centro Galego de Bos 
Aires en 1954, pero non se publi-
ca en Galicia até 1976.

Ingresa na Real Academia Galega 
co discurso «Cantares e roman-
ces vellos prosi�cados». Cos seus 
irmáns funda Edicións Castrelos, 
cuxa primeira colección é «Cua-
dernos de Arte Gallego».

Tras unha breve estadía en Ovie-
do, a familia retorna a Vigo ao co-
ñecer a grave doenza de Colorín. 
Alí, Xosé María profesionalízase 
como editor: nacen as coleccións 
«O Moucho» e «Pombal».

1946 1948-1950 1950-1959 1964 1967

diata posguerra un claro compromiso 
con Galicia.

A primeira das tres seccións que di-
viden a obra, «Canle segredo», é de te-
mática esencialmente amorosa e ten por 
motivos principais a paixón, o erotismo, 
a complicidade ou o desexo dunha unión 
permanente: «E direiche en segredo / un 
poema sin voz. / Ise poema noso, pecha-
do como un soño, / que ven connosco 
arreo, / máis aló do non ser». A segunda 
parte, «Camiños de sol», plasma unha 
nostalxia fonda polo mundo da nenez 
e a perda dese contorno paradisíaco: 
«Aquil andar decote pola vida / sen ter 
os pés no mundo, coma os ventos / que 
nascían nas fragas de Sovilas / e viñan 
bater no lombo de Lantaño».

A intención cívica que paira nas sec-
cións anteriores agroma con forza en 
«As mágoas», onde o poeta amosa a 
súa carraxe contra as inxustizas e o seu 
compromiso ético perenne: «Lle falaría 
/ daquelas duras mans, rexas gadoupas 
/ pra termar do legón e da manceira, / 
mans de escrava da terra» ou «Non hai 
paxaros ceibos, / homes ceibos na loi-
ta e nas ideas, / nin camiños de volta, / 
nin cousa inxel e leda. / Só hai sombras, 
ventos mortos, denosiñas, / lagartos e 
morcegos. Só tristeza».

Intimismo, denuncia social e compro-
miso cívico conforman as liñas dominan-
tes de Canle segredo, unha obra en que 
�ca, en palabras de Xosé Luís Méndez 
Ferrín, «toda unha vida».

Outros poemas
A obra poética de Álvarez Blázquez com-
plétase cun folgado conxunto de poemas 
esparexidos ou inéditos, que as dúas 
edicións da súa Poesía galega comple-
ta -elaboradas en 1987 por Xosé María 
Álvarez Cáccamo e, vinte anos despois, 
por Xavier Rodríguez Baixeras- �xeron 
por compilar e restituír á literatura ga-
lega. Figura neste abano unha serie de 

textos dedicados a outros insignes escri-
tores -Manuel Antonio, Cabanillas, Otero 
Pedrayo-; os poemas «IIª Visión» e «O en-
coro», contra o asolagamento de Castrelo 
de Miño; ou os «epigramas» de Pepe do 
Rollo -heterónimo do autor-, textos bur-
lescos de intención humorística. 

Non pode deixar de lembrarse aquí o 
conmovedor poema titulado «Solpor», que 
Xosé María escribe en 1982 a modo de 
despedida: «Nin verso airado nin aceda 
queixa. / De que nos han valere, miña ami-
ga! / Imos desengrellando esta madeixa, 
/ con lástima de nós e con fadiga».

No campo da poesía en castelán, o seu 
maior logro constitúeno os póstumos So-
netos del alba insomne (1995), testemuño 
intenso da dolorosa vivencia da guerra 
civil e do seu desterro en Castela, que 
foron escritos entre 1955 e 1965. 

Os libros en prosa

Os ruíns, A pega rabilonga e outras his-
torias de tesouros e o relato «O a�llado», 
publicado individualmente, conforman a 
contribución 
de Xosé María 
Álvarez Bláz-
quez á narra-
tiva galega. 
Baixo o título 
Os ruíns agru-
pa cinco re-
latos breves, 
que se publi-
can no último 
volume da re-
vista Nós (1935), aínda que se editan con 
certo atraso no malfadado ano de 1936 
e non son distribuídos con normalidade 
debido ao golpe militar. A pega rabilonga,
novo conxunto de cinco relatos cinguidos, 
agardou até 1971 para ver a luz na colec-
ción «O Moucho» de Castrelos.

A narrativa de Álvarez Blázquez, de fas-
quía clásica con in�uencias evidentes de 

Castelao e Otero Pedrayo, mostra un gran 
compromiso cos humildes e desfavoreci-
dos, case sempre protagonistas dos seus 
textos. Con-
tén un be-
rro rexo aos 
poderosos e 
unha presen-
za enérxica 
da nature-
za e dos ani-
mais, adoi-
to erixidos 
como per-
sonaxes se-
cundarios. 
En canto á técnica dos relatos, destacan 
a pericia descritiva, a autenticidade dos 
diálogos, a sutil ironía e as delicadas pe-
gadas líricas.

A súa contribución á literatura castelá 
abrangue os tres xéneros canónicos, pero 
o seu talento creador destaca especial-
mente no eido narrativo. Son novelas súas 
El crimen de la isla verde, En el pueblo 
hay caras nuevas —�nalista do I Premio 
Nadal en 1945—, Una cabaña en el cie-
lo, Las estatuas no hablan e Crecen las 
aguas. As traducións de Alfonso Álvarez 
Cáccamo permítennos gozar en galego 
dos títulos Na vila hai caras novas (1991) 
e Enchen as augas (1995). 

Xosé María Álvarez Blázquez tamén 
practica a biografía. En 1982 publica 
Alexandro Bóveda. Apunte biográ�co,
un dorido e emotivo relato vital do lí-
der nacionalista. Precursora na recupe-
ración e na reivindicación da memoria 
histórica, Darío Xohán Cabana apuntou 
que a súa lectura é «necesaria non só 
para termos unha idea cabal da obra 
de Xosé María Álvarez Blázquez, se-
nón tamén para decatármonos de toda 
a ira e todo o odio (...) que os vencidos 
da Guerra Civil albergaron como unha 
espiña envelenada no corazón durante 
toda a súa vida.»

Investigador, arqueólogo

O inmenso conxunto de investigacións 
de Xosé María Álvarez Blázquez é froito 
dun esforzo ímprobo e dunha curiosida-
de ilimitada. O polígrafo escritor espalla o 
seu saber e as súas pescudas en libros, 
xornais e revistas especializadas e asis-
te con frecuencia a congresos literarios, 
arqueolóxicos e etnográ�cos.

Entre os múltiples estudos literarios hai 
que destacar dúas achegas imprescindí-
beis: a Escolma de poesía galega I. Escola 
medieval galego-portuguesa (1198-1346)
e a Escolma de poesía galega II. A poesía 
dos séculos XIV a XIX (1354-1830), edita-
das por Galaxia en 1952 e 1959, respec-
tivamente. Son escolmas acompañadas 
de anotacións biográ�cas e lúcidos apun-
tamentos críticos. Moitas das composi-
cións correspondentes aos Séculos Escu-
ros son hoxe públicos grazas ao labor de 
pescuda permanente que mantivo Álvarez 
Blázquez durante toda a vida.

Porque, tal e como o de�niu o seu �llo 
Alfonso, Xosé María é un «buscador de te-
souros» ao que se lle deben unha morea 
de achados. A literatura tradicional, a pa-
rameoloxía ou a toponimia galegas tamén 
lle deben moito ao incansábel estudoso. 
Porén, os seus tesouros non só se restrinxi-
ron ao terreo da nosa literatura histórica, 
xa que dedicou tamén grande esforzo á 
pescuda arqueolóxica.

continúa na páxina seguinte…

Álvarez Blázquez observando un achado no Hío (1962)

Regresa á docencia en Vigo. Viaxa 
a Arxentina, convidado polo Cen-
tro Galego de Bos Aires, e a Vene-
zuela, onde visita o seu sobriño 
Darío e o seu gran amigo Celso 
Emilio Ferreiro. En 1970 morre 
Colorín.

Publícase A pega rabilonga e 
outras historias de tesouros, a
segunda e última obra narrativa 
en galego.

É nomeado Cronista O�cial da Ci-
dade de Vigo. Publícase Canle se-
gredo na colección «Pico Sagro» 
das Edicións Castrelos.

A súa muller María Luísa contrae 
unha grave meninxite. Sobrevive, 
mais queda totalmente xorda.

Morren o seu irmán Darío e Celso 
Emilio Ferreiro. Xosé María vénde-
lle a Galaxia todos os fondos de 
Castrelos, en ausencia de alguén 
a quen con�arlle a editorial.

1968-1970 1971 1976 1977 1979

O editor

O
rexurdimento cultural de 
posguerra que comeza na 
década dos corenta crista-
liza xusto no intre en que 

xorden as primeiras editoriais. E, neste 
labor, Xosé María Álvarez Blázquez ad-
quirirá un protagonismo crucial: 1950 
non é só o ano de fundación de Galaxia, 
senón tamén o de Edicións Monterrey. 
Ambas as editoras consolidan de�nitiva-
mente o pulo que iniciara a colección de 
poesía Benito Soto.

Pero sería a experiencia de Castrelos, 
nomeadamente a colección «O Moucho», 
a que converteu o labor editorial de Álva-
rez Blázquez na súa faceta máis decisiva 
para o progreso das letras galegas. Fo-
ron moitos os lectores que se achegaron 
por primeira vez á nosa literatura grazas 
á aposta do editor pola divulgación de 
libros en galego, revolucionando o ám-
bito editorial e as canles de distribución 
libreira. O valor da súa achega sitúase así 
ao carón dos nomes de Martínez Sala-
zar coa súa imprenta ou de Ánxel Casal 
á fronte de Nós na historia editorial da 
Galicia doutrora. 

Monterrey

No ano 1950, como evolución da libraría 
do mesmo nome que fundara dous anos 
antes co mestre 
Luís Viñas Cor-
tegoso, nace 
Edicións Mon-
terrey. Com-
póñena tres 
coleccións 
de fasquía 
bela e coi-
dada, mostra 
da biblio�lia do 
seu creador:

Na luxosa «Beatus Jacobus», destinada 
á edición de libros raros e inéditos rela-
tivos a Galicia, publícase El buho gallego

(1951) —obra atribuída por Álvarez Bláz-
quez a Pedro Fernández de Castro, VII 
Conde de Lemos—, Vida y viajes litera-
rios (1952) de Frei Martín Sarmiento, ou 
Santo da barba dourada (1953) de Martín 
Torrado. Concibida exclusivamente para 
a edición de libros en galego, «Leixado do 
vento» publica títulos signi�cativos da li-
teratura galega como o Entremés famo-
so sobre da pesca do río Miño (1953) de 
Gabriel Feixóo de Araúxo, Isa folla que 
vai polo río (1954) de Augusto Casas, O
desengano do prioiro (1962) de Ramón 
Otero Pedrayo e a reedición da Cantiga 
nova que se chama riveira (1957) de Ál-
varo Cunqueiro.

Tres dos libros de poemas de Álvarez 
Blázquez, así como La ciudad y los días,
tamén ven a luz no seo de Edicións Mon-
terrey. Contos pra o pobo (1953) de Ben-
Cho-Shey —pseudónimo de Xosé Ramón 
Fernández-Oxea— inaugura a colección 
«Frol e froito», na que posteriormente 
aparecen dous títulos emblemáticos que 
marcan o inicio da Nova Narrativa Galega: 
Nasce un árbore (1954) e Memorias de 
Tains (1956), de Gonzalo R. Mourullo.

Castrelos

Xusto cando esmorece o selo de Edicións 
Monterrey, emerxe a editorial Castrelos, 
nada en 
1963. Xo-
sé María 
Álvarez 
Blázquez 
non só 
desem-
peña a 
�gura de 
empresa-
rio, senón 
que aco-
mete so-
bre todo o labor de editor erudito, pre-
ocupado pola pescuda e a divulgación da 

cultura e da literatura galegas. Ademais da 
colaboración dos seus irmáns, conta coa 
axuda de Darío Xohán Cabana.

O escritor chairego ten destacado o ex-
traordinario labor de distribución da edito-
rial, que posuía puntos de venda non só en 
librarías e papelarías, senón tamén en cal-
quera tipo de tenda. Unha furgoneta dedi-
cada á venda de libros galegos viaxaba polo 
país cunha representación notábel das co-
leccións populares de Castrelos. O propio 
Darío Xohán Cabana despacha milleiros de 
libros en feiras, festas e prazas dalgunhas 
vilas. A escolla atinada das obras, o deseño 
coidado e o baixo prezo contribuíron tamén 
ao éxito alcanzado.

O Moucho
Logo dunha etapa inicial da man da co-
lección divulgativa «Cuadernos de Arte 
Gallego», en 1967 comeza unha nova xeira 
coa estrea e o éxito inmediato das colec-
cións «O Moucho» e «Pombal». A primei-
ra, composta por «libros do pobo e pra 
o pobo» inaugúrase coa publicación do 
Catecismo do Labrego, do que se �xeron 
máis dunha ducia de edicións. Barriga 
verde (1968) de Manuel María, O tío Mi-
seria e outros contos (1968) de Enrique 
Labarta Pose, Retorno a Tagen Ata (1971) 
de Méndez Ferrín ou A taberna do galo
(1978) de Celso Emilio Ferreiro son algúns 
dos títulos senlleiros da colección.

O propio Xosé María Álvarez deixa a súa 
pegada creativa na colección con A pega 
rabilonga e outras historias (1971). Porén, 
o seu maior tributo está na súa continua 
tarefa de compilación e análise de textos 
populares: Cantigas do viño (1968), Sal e 
pementa. Escolma de epigramas (1968), 
Cantares de cego (1972), Os nomes da 
terra (1976) son froito dese labor, entre 
outras moitos títulos. Tamén é o editor 
de Hestorias e lendas (1972), Cousas da 
morte (1973) e Cousas, terceiro libro (1975) 
de Castelao, e mesmo traduce dous dos 
Sueños de Quevedo.

Nomeado en 1949 Comisario de Escava-
cións Arqueolóxicas de Vigo, e seguin-
do os vieiros de arqueólogos vocacio-
nais como López Cuevillas ou Fermín 
Bouza-Brey, Xosé María esculca, des-
cobre e salva aras, estelas, machados 
e outros obxectos de valor do pasado 
remoto galego que se almacenarán no 
Museo de Castrelos. Foi Xosé María 
Álvarez Blázquez un home á espreita 
permanente do texto inédito e da peza 
curiosa para doar á Terra, «o �to chan-
tado no centro xeométrico do meu ho-
rizonte», segundo declara no limiar de 
Canle segredo (1976). 

O Cronista O�cial de Vigo
A actividade de Xosé María Álvarez Bláz-
quez como articulista é ben abondosa. La 
Noche, El Correo Gallego, Diario de Pon-
tevedra e, especialmente, Faro de Vigo
son os depositarios principais das ache-
gas históricas, arqueolóxicas, literarias e 
culturais que fornecen os seus artigos. 

Ao longo de 1959, o Faro de Vigo incluía 
nas súas páxinas unha sección titulada 
«Calendario histórico», na que Álvarez 
Blázquez ía tecendo unha historia rigoro-
sa da cidade: guerras, industrias, pestes, 
arte, xornais, obras literarias, burgueses, 
obreiros ou piratas des�lan polos seus ar-
tigos conformando unha magní�ca pin-
tura de Vigo. Un ano despois, todo este 
corpus é reunido no volume titulado La 
ciudad y los días. Calendario histórico,
publicado por Edicións Monterrey. Da 
edición en galego acaba de ocuparse 
Xerais recentemente.

Algúns dos seus artigos foron gabados 
e premiados en diferentes certames. Así 
e todo, hai un recoñecemento que Álva-
rez Blázquez recibe con especial satis-
facción —malia que levaba exercendo 
como tal desde ben tempo antes—: o 
nomeamento de Cronista O�cial da Ci-
dade de Vigo, en 1976. 

…continuación: O escritor

Noméano xefe do Departamento 
de Historia do Museo Quiñones 
de León, máis coñecido por Mu-
seo de Castrelos, e recibe o Pe-
drón de Ouro. Escribe o poema 
«Solpor».

Retírase da docencia. Pecha sim-
bolicamente a candidatura do 
Partido Galeguista ao Concello 
de Vigo. Unha doenza cardíaca 
impídelle continuar coa súa ac-
tividade incansábel.

Logo de dous anos de enfermida-
de, Xosé María Álvarez Blázquez 
morre o 2 de marzo en Vigo.

Publícanse a súa Poesía galega 
completa e os Sonetos del alba 
insomne, a iniciativa do seu �llo 
Xosé María Álvarez Cáccamo.

A Academia Galega acorda dedi-
carlle o vindeiro Día das Letras. O 
2008 é o ano de Xosé María Álva-
rez Blázquez.

1981-1982 1983 1985 1987-1995 2007

Pombal
Follas Novas (1968) de Rosalía de Castro, 
Queixumes dos Pinos e outros poemas (1970) 
de Eduardo Pondal e Aires da miña terra e 
outros poemas (1971) de Manuel Curros 
Enríquez conforman os libros máis difundi-
dos da colección «Pombal». Do poeta cívico 
Celso Emilio Ferreiro publícase  A fronteira 
in�nda  (1972) e reedítanse Longa noite de 
pedra (1975) e Cimenterio privado (1978). 
Outros libros insignes son Obras en prosa e 
verso (1970) de Luís Amado Carballo, Con-
tos da néboa (1973) de Ánxel Fole, Remuí-
ño de sombras (1973) de Xosé Neira Vilas, 
ou O siñor Afranio, ou como me rispei das 
gadoupas da morte (1979) de Antón Alonso 
Ríos, obra que pecha a colección.

Son dignas de mención as edicións en 
galego da Antígona de Sófocles e mais da 
Ilíada de Homero. E, por suposto, a anto-
loxía Falemos galego (1973), compilación 
de cincuenta textos en prosa e verso que 
comparten unha arela: a re�exión sobre 
a lingua galega e a promoción do seu uso 
público. Desde Xoán Manuel Pintos, La-
mas Carvajal ou Curros Enríquez até Car-
valho Calero, Celso Emilio, Manuel María, 
Méndez Ferrín ou Darío Xohán Cabana, 
pasando por Lugrís Freire, Castelao, Ca-
banillas ou Dieste, todos erguen a súa 
voz a prol do emprego do galego.

Pico Sagro e Mogor
«Pico Sagro» e «Mogor» completan o aba-
no de coleccións que conforman o núcleo 
esencial da editorial Castrelos. Na primei-
ra unicamente se publican dous títulos da 
autoría dos traballadores infatigábeis da 
editorial: Romanceiro da Terra Chá (1973) 
de Darío Xohán Cabana e Canle segredo
(1976) de Álvarez Blázquez. En «Mogor» 
saíron, entre 1977 e 1980, cinco primeiras 
edicións, entre elas dous títulos de Vicente 
Araguas (Paisaxe de Glasgow e Ás veces 
en domingo abonda coa tenrura) e o pri-
meiro libro de Xosé María Álvarez Cácca-
mo, Laberinto el clavicordio.

D
edicar o presente ano á me-
moria de Xosé María Álvarez 
Blázquez equivale a honrar o 
traballo e a memoria dunha 

das personalidades máis fecundas e po-
lifacéticas do noso século XX. Mais non 
só iso: as Letras Galegas 2008 deben in-
terpretarse tamén como unha homenaxe 
a toda unha saga de literatos. O apelido 
Álvarez é marca distintiva dunha tradi-
ción literaria abeirada no compromiso 
con Galicia, unha tradición que parte do 
século XIX e xa abrangue —polo de ago-
ra— catro xeracións de escritores.

Emilio Álvarez Giménez (Puebla de Sa-
nabria, 1830 – Pontevedra, 1911) foi quen 
introduciu na familia o o�cio de poeta e, 
ao tempo, o compromiso coa lingua e 
a cultura galegas. Conectado á corren-
te cultural do Rexurdimento, ocupouse 
con teimosía dos temas do galeguismo 
e da historia de Galicia. É autor de Ma-
ri Castaña. Unha revolta popular, drama 
histórico en galego.

O seu �llo Xerardo Álvarez Limeses 
(Pontevedra, 1871–1940), membro do 
Seminario de Estudos Galegos e corres-
pondente da Academia Galega, é o poeta 
responsábel de Antre dous séculos (1934), 
obra que escolleu Xosé Luís Méndez Fe-
rrín para bautizar a xeración poética da 
que Xerardo formou parte. O seu irmán 
Darío (Pontevedra, 1877–Tui, 1936) foi 

médico en Tui e alí levou a cabo un desta-
cado labor xornalístico. Membro referencial 
da resistencia tudense ao inicio da gue-
rra, o seu fusilamento o 30 de outubro de 
1936 constitúe un feito crucial que marca 
a vida, a traxectoria e o pensamento dos 
sucesivos membros da estirpe.

Á terceira xeración pertencen Xosé 
María e Emilio Álvarez Blázquez, �llos de 
Darío. Tanto o primeiro, cuxa memoria é 
honrada este ano, como o segundo pro-
tagonizaron algúns dos episodios memo-
rábeis da historia da edición galega. Con 
Celso Emilio e Fernández del Riego dirixiu 

Emilio Álvarez a colección «Salnés» de 
Galaxia. Deixou tres libros de poemas, 
entre os cales destaca O tempo desan-
corado, libro de intensa emoción lírica 
agromado da devoción que sentiu por 
María Blázquez, a súa nai.

Un terceiro membro desta xeración 
é Emilio Álvarez Negreira (Pontevedra, 
1926–2002). Poeta e xornalista e curmán 
dos anteriores, Negreira acompañou a 
Sabino Torres e Celso Emilio Ferreiro na 
dirección da mítica Colección Benito So-
to, na cal publicou o seu poemario Ma-
drigal (1949).

O cuarto elo da saga está composto 
por tres membros da descendencia de 
Xosé María Álvarez Blázquez: Xosé Ma-
ría, Alfonso e Celso Álvarez Cáccamo. O 
primeiro pasa por ser unha das grandes 
referencias da poesía galega contemporá-
nea, autor dunha longa lista de obras pu-
blicadas desde os primeiros anos oitenta 
entre as que hai tamén narrativa e ensaio; 
Alfonso é principalmente narrador e leva 
publicados un feixe de novelas e libros de 
relatos; por último, Celso é investigador 
no campo da �loloxía e autor do poemario 
Os distantes (Espiral Maior, 1995).

Os membros da saga

Darío Álvarez Limeses, María Blázquez e �llos: Celso, Darío, Álvaro, Xosé María (de pé), Alfonso e Emilio (Tui, 1929)

Emilio Álvarez Giménez Emilio Álvarez Blázquez Xosé María Álvarez Blázquez e Xosé 
María Álvarez Cáccamo


